
Pou Piblikasyon Imedyat 4 fevriye 2013

GOUVENE CUOMO ANONSE YON SIBVANSYON FEDERAL $185,8 MILYON POU HEALTH BENEFIT
EXCHANGE NEW YORK

Gouveneé Andrew M. Cuomo te anonse jodi a Eta New York resevwa yon sibvansyon federal $185,8
milyon pou mete sou pye Gwoup Echanj Alokasyon Asirans Eta li a ki pral pemét Nouyoke jwenn kouveti
asirans sante pi fasilman.

“Kreyasyon yon Health Exchange ki fasil pou sevi se yon etap enpotan nan diminye kantite Nouyoke ki
pa asire epi mete plis asirans moun, fanmi ak ti biznis ka peye”, te di Gouvene Cuomo. “Déenye
sibvansyon sa a montre lideship New York nan kreye yon Exchange efikas epi pral ede nou kontwi sou
yon pwogré nou te deja fe.”

New York se youn nan senk eta ki resevwa yon sibvansyon “Level Two Exchange Establishment” ki soti
nan Depatman Sante ak Sevis Sosyal (HHS) ameriken ki pral fasilite deviopman yon mache oganize kote
moun ak ti biznis kapab jwenn plan asiran konplée yo ka peye.

Sibvansyon Exchange Establishment la bay New York finansman pou:

e Konstwi yon nouvo sistem teknoloji enfomasyon modén pou pémet moun aplike epi enskri
nan asirans sante sou entenet;

e Tabli yon sant sevis kliyantel premye klas pou ede moun ak ti biznis chwazi asirans sante ki
koresponn pi byen ak bezwen spesifik pa yo;

e Fome epi deplwaye nan tout eta a yon rezo asistans pésonel pou bay kliyan yo ed ki
apwopriye sou plan kiltirel ak lengwistik;

e Kouvri fre pou resous pesoneél ki nesese pou planifye ak egzekite Health Exchange lan;

e Mete sou pye sistém kontab ak kontwol pou garanti transparans;

e Devlope epi fé yon evalyasyon pou mezire pwogre ki fet pou atenn objektif pou diminye
anmenm tan kantite Nouyoke ki pa asire ak pri asirans la; epi

e Kreye epi lanse yon kanpay maketing ak sansibilizasyon edikatif pou ede eta a atenn objektif
enskripsyon li yo.

Ouveti enskripsyon nan New York’s Health Benefit Exchange pral komanse premye oktob 2013, ak
kouveti kap komanse premye janvye 2014. Peryod ouveéti enskripsyon an pral dire sis mwa. Yo estime
apre tout egzekisyon pwogram lan, yon milyon Nouyoke pral enskri epi jwenn asirans atrave Exchange
lan, sa kap gen ladan 615.000 moun ak 450.000 anplwaye ti biznis.

Nan dat 12 avril 2012, Gouvéné Cuomo te pibliye yon Dekre-Lwa pou tabli yon Health Benefit Exchange
nan tout eta a. Nan travay ak pati konséne, lejislaté ak anpil oganizasyon, Eta a fé gwo pwogre nan
planifye ak devlope Health Exchange lan. Antou, New York resevwa preske $370 milyon nan fon federal
pou tabli Health Exchange la. Anplis, kom siy rekonesans pwogre Eta a, jou ki te 14 desanm 2012 la, HHS
te bay apwobasyon sou kondisyon pou New York egzekite yon Health Exchange leta ap jere.

